
  
 
 
 

Issue 088;     Aug. 2019 

बिषय सूची 

यक जिम्मदारे दखु 1 

15 अगसु्त 2 

सोबी केईं अस ुककछ देण िे 3 

तुुं िमणु कोई गलती ना भो 3 

लखे टके बोक 4 

चुटकुले 4 

www.pangi.in 
अि अंगे्रजी, हिन्दी त 

पंगवाडी भाषा अन्तर असी। 

` 5/  

धाणि त तसे जुएली 
केआुं अब सते बुंटी 
अठ फेरे लवाण 
चाहिए। सत फेरे तेके व्यािे, 
आठु िे फेरा असा, से कुई िे 
लवाण चहिए कक से कुई बचान्ते 
त तेस पढान्ते। 

 

यक  जिम्मदार शिेर केआुं दरू अपु ग्ाुं बबशताथ। 
तेस जिम्मदारे गी केसे चीिी कमम ना थी। पर कफर बब से 
जिम्मदार खशु नोथ। तेस ईं लगतुथ कक से ग्ाुं यक िुंगल 
भो, त से तथ अन्तर अकेला असा। यक रोि तेन सोच ुकक 
अउुं अपु ग्ाुंए गी बेची कइ शिेर अन्तर यक अब्बल मकान 
खरीदता।  

यक रोि तेन अपु यक दोस्त शिेर केआुं मभआ, िे 
शिेर अन्तर बोडा अफसर थथआ। जिम्मदारे तेस िे 
बोलु, मैं इस गी बेचाई कइ त शिेर अन्तर मेन्धे यक 
मकान खरीदाई दे। तसे दोस्ते तेस केआुं पुछु, “भाई तु 
अपु पपतरी के अतो अब्बल गी ककस बेचण चिाुंता? 

कोई हदक्कत असी ना? रुपेई के िरुरत असी त मोउुं  िे बोल।” जिम्मदारे 
अपु दोस्ते बोक शुण कई बोलु, “में गी शिेर केआुं दरू असू। इहठ शिेरे ईं 
पक्की बथ नेई। सोब बथ उनी-खडी असी। इ दररउ िेस अन्तर मेघे पुओणी 
भरीुंतु, एस पार कर कइ शिेर िे घेण एन्तु। इहठ अतो सुआ बुटे असे कक 
िपल ब्यार लगती त गी अन्तर पन्नी बाई भारी भोई 
घेन्ते। इजन्ि फाटी िेर! हियुुंत एजन्ि पुठ डुंग शी घेन्ता, 
त तस ेबेमल सुआ ओख ुभुन्तु। त बोल अउुं कीुं बबश 
सकता, इस गी अन्तर?” तसे दोस्ते बोलु “ठीक असु। 
अउुं झठ तें गी बेचाई छता।” इ बोल कइ से घेई गा।  

िेउस भ्यागे से जिम्मदार अखबार पढण लगो थथआ। अखबार पढते 
पढते तसे निर तेस पुठ गई, िेहठ मलखो थथउ, “शिेरे शोर-शराबे केआुं दरू, 
चोिरो कनारा फाटी के बुच, तािी तािी ब्यारी बई भररए यक अब्बल 
मकान अन्तर बसाए अपु सुपने गी। गी खरीदण िे  8888888888 पुठ 
फोन करे।” जिम्मदारे तेस गी बारे सोच कइ, अब्बल लगु त तेन तेस गी 
खरीदणे मन बडाई छडा। िपल तेन तेस नम्बर पुठ फोन ककआ, त िैरान 
भोई गा कक ए त तसेरी गीिे बारे मलखो असु। अब से समझ गा, कक से त 
पेिलाई केआुं अपु मन पसन्दी ग्ाुं त गी अन्तर बबशो असा। त अब स े
सुआ खशु थथआ। तेन झठ अपु दोस्ते िे फोन ककआ, त घर बेचण िे ना 
कई छडा।  

ईिाुंणण िें बुछ बब केहि मेह्णु एस जिम्मदारे ईं असे, िेजन्ि अप ु
जिन्दगी केआुं सुआ मशकायती असी। अस सोचते कक िें जिन्दगी सोबी केआुं 
ज्यादी खराब असी, त सोबी केआुं ज्यादे दखु असे। 

 तिुारर पबिके अन्तर छपो सोबी लेख, त कथा अन्तर भओु पवचार मसफफ  लेखके 
भो। तबुारर पबिके एसे कोई जिम्मेबारी नेई। तबुारर पबिका मसफफ  भाषा सिुमलयत 
करण ि ेयक मुंच देण लगो असी।   

नघुएई त शौण 

 

 

ए 15 अगुस्ता, में दाद ुत दाहद चतेान्ता तु, अत्याचारी बबलायीती बाबु के,   

यक भुन्िो त लाचार देशी के, डरो त ढनो जिन्दगी मेह्णु के 

गुलामी पठ पिाड पपिो उम्मीदी के। 

 

ए 15 अगुस्ता, में ईया त बोउ चतेान्ता तु,  

शिीद भगत मसुंिे, ियी रािगुरे त रानी लक्षीबाई के,   

िेजन्ि अपु िान भकत चढो थी, चकुाण िे मुल िें अिादी के,  

बापुिी बोलु ‘बखरेण लौता, अगर छुटुण असु, असी अुंगे्िी के चुुंगुली के,  

सुभाष चन्र बोस बोलु ‘लौता लेिु, अगर टोडुण असु शुंककड गुलामी के’,   

पर तेजन्ि सोबी के चाि थी, िें अिादी के। 

 

ए 15 अगुस्ता, मोउुं  चतेान्ता तु, यक त्योिारी के, 

िेस मनान्ते ना मसफफ  अस, बजकक मेह्णु पूरे देशी के,  

बेशक नेई पता मोउुं , की भुजन्तथ भुणे गुलाम अुंगे्िी के, 

तोउुं  बब यक िोरी िे बधेए देन्ते अस अिादी के। 

 

ए 15 अगुस्ता, काश अिादी मेतीथ असी गरीबी केआुं,  

झुठे नेते त कपट िुए भरो देशभजक्त केआुं, 

भुखमरी, शुखा पडुण त अकाल घेण केआुं,  

भ्रष्टाचार त सरकारी बाबु के घोपले-घोटाले केआुं, 

तोउुं  अस मनाई सकते, ए त्योिार पुरे हदल केआुं। 

िें पता: 
तुिारर पबिका; िरी िेनराल स्टोर,  
ककलाड बिार, त: पाुंगी घाहट 
जिला: चुंबा, 176323 

 यक बोड ेशोमलयार देणेबाड ेबुटे भेएड यक बोडा शखुो बुटा थथया। शोमलयार 

देणेबाड ेबुटे पुठ भ्यागे ब्यादी सुआ चडी चखरु बबशतेथ। केइ चडेी चखरुु त घणी 

शोमलयारी बझई िुओई गुकिे बब बडाई रखो थथए। पर शुके बुटे पुठ न कनन गुकिे 

बडाओ थथए, न कोउुं  बबशताथ। एसे बझई िुओई शुखो बुटे तीुं शरम लगतीथ। 

तेस शुखो बुटे पुठ भ्यागे ब्यादी सद टाई चोउर िडानी एई कइ अराम कतीथ।  

 यक रोि शुखो बुटे शोमलयार देणेबाड ेबुटे िे बोलु, भाई तु कतो ककसमतबाडा त भलु करणेबाडा असा। 

ििारो चडेी चखरुु तु आसरा नेते ता तुसी कतो सुख मेती न। शोमलयार देणेबाड ेबुटे घमण्ड भुआ। अकड कइ 

बोलु भाई ए त अपु अपु ककसमत भुओ। शुखो बुटे आश थी कक मेईं शोमलयार देणेबाड ेबुटे तरीफ ककयो असी त 

िरुर से में बब तरीफ कररयाल। पर घमण्डी शोमलयार देणेबाड ेनीले बुटे शुखो बुटे तरीफ अन्तर यक बोक बब न 

बोली। शुखो बुटे हदल टूट गा। सुआ टेम कैआुं पता हियुुंत ेमिेन एण लगो थथआ। िीुं िीुं 

हियुुंत ठजन्ियार बधती गई शोमलयार देणेबाड ेनीले बुटे सोब चडेी चखुरु मभयागे बबयदी बोडे 

शुखो बुटे पुठ धपू सेकण लगे। अब घणी शोमलयारी बाड ेबुटे पुहठ रोनक घेई गई। अब 

सोब चडी चखरु मसफफ  रात उघण िे शोमलयार देणेबाड ेबुटे पुठ घेन्तेथ।  

 शोमलयार देणेबाडा बुटा उदास भोई गा त तेस लगु कक बुटा नीला भोल, या शुखो भोल तस ेचडी चखरु 

िुओई िमेश ेिमेश ेररश्ता-नाता असा। िीमम पुठ लुुंगो िर यक चीिी अपु अपु खामसयत असी, बुटा चािे बोडा 

भोल या मठड भोल, शोमलयार देणे बाडा या बगैर पजन्न भोल। नतिाुंणण मनखे बब असु, कोई बोडा, कोई मठड, 

कोई िेरणे अब्बल त कोई कुस्तुरा। कोई अमीर त कोई गरीब। पर एुंके 

बेमल मनखे खामसयत ना बदलती। सोबी मनख अन्तर खामसयत असी, 

िोरी देण िे कुछ ना कुछ भलाई असी। असी कोई बब मेह्णु घट ना 

मनण चहिए, िोर ना ता अपफ िे बेकार समझुण चहिए।   

  जजम्मदारे दखु  बाकी िेस्सा 

 पर कक तुसी कदी अपु जिन्दगी िोरी के निर िुओई िेरणे कोमशश ककओ असी ना? दोस्तो अपु जिन्दगी 
कदी िोरी के निरी बेमल िेरणे कोमशश करे। नतखेईं तुसी पता लगता कक तुुं जिन्दगी िोरी केआुं कनत अब्बल 
असी। तुस िोरी केआुं कतो सुखी असे।  

तुिारर  माससक पबिका  
अस इ उजम्मद करुुं  लगो असे कक एण बाड ेरोि अन्तर सुआ मेह्णु इस कम 
अन्तर साथोट देन्ते। 
इस तुबारर मामसक पबिका समाचार पि एक्ट अन्तर ररजिपि नेई भो। मसफफ  
पाुंगी घाहट अन्तर पढुुं िे त भाषाई सिुमलयत करण िे इ पबिका शुरु ककओ 
असी। 
तुबारर यक अवाणणजज्यक पबिका भो। 
तुबारर पबिका कोई मेह् ण,ु िनिानत, त सुंस्कि नत गलती कढेण िे नेई छपाण 
लगो। अगर कोई ईं सोचता बब  त अस जिम्मेबार नेई। 
छपाणे पेहे्ल सोभ आहटफकल दईु टाई पाुंगेई मेह्ण ुिरालो असे। इ त खुली बोक 
असी  कक पेह्मल बार पाुंगवाडड मलखणे सआु मशुककल भुजन्त त गलती बब भुजन्त। 
अगर कोई मलखणे गलती असी त असी िे िरूर बोले। त अस तसे िोरे सुंस्करण 
पठु ठीक करणे कोमशश कते।  
आहटफककस ना ममएल, या घाहट मेह्णु के साथोट ना ममएल त तुबारर पबिका 
कदी बब बुंद भईु सकती। 
कोई चीि छपांुं असी या नेई छपाुं िे तुबारर सुंपादकीय टीमे परुा अथधकार 
असा। 
अस ककलाड केन्रीय पसु्तकालय, त बिार िररराम लाले दकुान अन् तर तुबारर 
ड्रॉप बॉक्स पठु बब अपुुं सझाव ओर अहटफक्लस रखुुं िे सुपवधा ककओ असी। 
अस सोबी पाुंगी मेह्णु िे िात िोड कइ अनरुोध कते कक, तुस बब कोई अछा 
अहटफक्ल, परुाणण या नोई कथा, किावत, कपवता, त नोई घीत (पागवाडी अन्तर) 
मलख कइ छपाुं िे िेंघे हदए। 
तुबारर  सुंपादकीय टीम    
9418429574 
9418329200 
9418411199 
9418904168 
9459828290 

तुं जमिु कोई गलती न भओु  

यक बझई िओुई तसु से भो,  
िे तसु भो 
यक मजुश्कल उपाये िेस्सा तसु भो 
यक ककमती, मसध्द त सआु खास  
नमनूा तसु भो  

परमेश्वरे खास जिकिाणु मडद  
बोमल ुंत ेतसु भओु 

यक बझि बेमल त तुुं इस सरूत शक्ल बब भो 
 
परमपपता परमेश्वरे कोई गलती नेई ककयो 
तसु असे बडाओ तने ईये पेठ अन्तर, 
तसु ठीक तीुं असे, िीुं चिाुंताथ से तसुी बणाण। 
तुुं ई बोउ तनेन चुणो असे,  
तसुी चािे से कीुं ककस ना लगे,  

से परमेश्वरे उपाये हिसाब िौ तसे रुपे बणो असे  
त लगो असी तजेन्ि पठु मिुरी प्रभ।ु 
 

आुं, तोउ पठु आओ से सदमा, ना थथआ सकुता 
तसुी िे लगो थी चोट, परमेश्वर बब लगी रोलाण 

तुुं मन आकार देण िे भणु दतु ुइ सोब 

ताकक स्वरुप अन्तर तसे, अगर बध सककयल तसु  
यक बझई िओुई तसु से भो, िे तसु भो 
प्रभ ुितउे बेमल बडओ असे तसु 

ट्याररयो, तसु से भो, िे तसु भो 
ककस कक परमपपता परमेश्वर,  
सोब ककछ िुढारणे बाडा, तुुं सिजष्टकताफ भो!  चुटकले 

- यक मेह्णु बस अन्तर दईु हटकट नी। कनेक्टर: दईु 
ककस? मेह्णु: यक फटेई गई त दोकी रेिुंती। कनेक्टर: 
अगर दोकी बब फटेई गई त? मेह्णु: त पास कपल 
कम एन्ता।    

- यक मेह्णु दकुानदार िे: यक ककलो दधू दे। 
दकुानदार: पर तें भान्न त सुआ मठुड असु। मेह्णु: 
ठीक असु त कफ बकरी दधू दे।    

- कुआ ईया िे: ईया, दधू पीुंता। ई: दधू फट गऊ। 
कुआ: ईया, दधू सनाडी त धागे बइ स्यण  दे। 

तुबारर: अगुस्त नघुएई त शौण 

 िें पाुंगेई सोबी रोडड कोहठ ना 
कोहठ बोड त लगोरे असे। कुछ मेह्णु 
िे कक केसेरी इज्ित ना कते ककस 
कक। मेईं यक, दईु बोड ईं काए कक 
तेजन्ि बोडड बठ ईं ऊलटु सुध ुमथलब 
बणाई छओ असा कक से कदी तेन बते बइ ना िुंटते, ना 
अपु माुं,भेंण िोई कक तेस बोड िेर कइ शमफ ना भुुंती 
ना। कक तुस न चिाुंते ना कक िें इस पाुंगेईं पूरे मतोक 
अन्तर नोऊ रोशन भो लोतु? कक बािरी मेह्णु इस भूमम 
बठ ए त बोमलयेल कक इहठ सोब धेर साफ सुथुरु असु, 
त इहठयाुंकण मेह्णु ती भलमास असे। 


